
Fusnotat jané shtesa editoriale g€ japin informacion mbi vendbanime, emra apo shprehje.

Pjesa e Paré

Ardita Avdija: A mundeni me na tregu pak ose me folé pak pér fémijniné tande, até pjesé, rininé tonde,
dicka cka mban né mend prej kujtimeve ma té hershme té saj?

Indira Cipa: Po, gjithkujt, gjithkujt familja i duket ma e bukura, por uné vérteté kam pasé nji fémijéri té
bukur. Uné jam vet e pesta né familje prej fémijéve. Prindét e mi, baba im, inxhinier i agronomisé ndér
té parét, i martuar me nanén time, Hyrmeten, mésuse. Kané lindé pesé vajza, uné jam e dyta prej tyre
edhe kemi pasé njé fémijéri té lumtur. Me aq sa kemi pasé, ne kemi dité té jemi té lumtur, ta ndjejmé
lumturiné me pak gjéra. Ka gené njé kohé ndryshe nga kjo e sotshmja qé€ dikton shumé nevoja, kérkon
shumé nevoja, shumé investime pér té€ gené i lumtur.

Ne kemi gené té lumtura me pak gjéra, sikurse edhe té gjithé té tjerét si kané jetu. Mé kujtohet... ne
kemi jetu me njé banesé té vogél, po shumé e dashtun, shumé e lezetshme. Né fqginjési kemi pasé
shumé fémijé, rreth e rreth banesave dhe ndérmjet banesave ka pasé hapésiré shumé té mjaftueshme
pér lojéra té ndryshme. Por sikur ajo fémijéri shumé shpejt u ndérpre sepse fillumé té shkojmé né
shkollé dhe menjéheré pas shkollés uné fillova té shkoj edhe né shkollé té muzikés, dhe kjo pakéz ma
shkurtoi ndoshta, ndoshta até lojén me shoké e me shoqge.

Edhe pastaj jetén time e pérfshiu shkolla, e pérfshiu shkolla e muzikés, me shumé koncerte, me shumé
gara, festivale dhe njeriu jeton me ate gé ka, me ate gé krijon edhe ajo pjesé ka gené shumé e
kandshme pér mu, ka gené shumé aktive, me shumé koncerte, me shumé aktivitete. Ve¢ asaj edhe
shkolla, edhe shkolla e muzikés, pérvec asaj ne né shkollé kishim edhe aktivitete té tjera, pér shembull
né ¢do shkollé ka pasé edhe aktivitete, tash fémijté shkojné népér kurse té vecanta jashté shkollés, né
njé ndértesé té largté, ne té gjitha i kemi pasé brenda shkollés.

Mé kujtohet gé né moshén teté-nanté vjecare kam lujté edhe né Ansamblin e Folklorit té shkollés.
Pastaj ma voné dikund né moshén dymdhjeté-tremdhjeté vjecare, arsimtarét e vérejtén qé uné edhe
shkruj bukur, mandej isha edhe anétare e klubit té letraréve qé organizohej. Késhtu gé, ka gené njé
jeté pérplot aktivitete, me puné shumé dhe rezultate gé véreheshin shpejt dhe miré né ményré shumé
reale. Edhe uné si vet e pesta prej motrave, ne kemi jetu shumé bukur, kemi kalu shumé bukur. Ende
sot e késaj dite kemi njé marrédhanje shumé té miré.

Té jesh anétare e nji familje ku ka shumé fémijé ndonjéheré sikur s’ki nevojé pér shoké e shoqe, sepse
té gjithé até nevojé gé e ke, e pérmbush me motra, por as kjo pjesé tjetér s’ka, s’ka gené e manggét
sepse ne kemi pasé kushte, kemi pasé mundési. Ne s’kemi pasé friké té dalim rrugéve prej veturave.
Kemi lujté shumé, jemi shognu shumé, jemi deshté shumé edhe kjo éshté ajo begati g€ edhe siguri,
bukuri, lumturi gé té mban pér tané jetén. Késhtu ka gené fémijérija ime edhe kam pasé, i kam ende dy
prindé té mrekullueshém qé kané dité me na pérkrahé, por s’na kané lazdru shumé, kané gené shumé
real.

Dhe me kété rast duhet ta pérmendi edhe stérgjyshin tim, i cili kur isha uné pesé vjece, gjashté vjece, ai
filloi t¢é mé mésojé té shkruj. Ai atéheré ka kry ruzhdije', ruzhdije ka gené njé Shkollé e Larté,
universiteti i paré gé njihet né kéto troje. Ai vet ka folé katér gjuhé, ka shkru tri alfabete, njé person
shumé i ngritun, shumé i gjané dhe gé té gjitha neve na kané dhané shumé forcé dhe shumé guxim.
Dhe po mé vjen miré qé kam rast me e pérmend até.

Ardita Avdija: Na pérmendét gé keni gené né shkollé té muzikés. A kané gené prindérit e tu ata gé té
kané shty me vazhdu kété pjesén muzikore tanden, apo ti ke vendos vet edhe e ke mendu vet me shku
né shkollé té muzikés?

Indira Cipa: Késhtu, shkolla e paré e muzikés né Kosové osht’ hapé né vitin 1948, ajo éshté, ajo éshté
shkollé e Prizrenit dhe ka gené njé lloj ndoshta edhe prestigj edhe njé garé mes prindéve gé fémijéve
t’ju japin sa ma shumé mundési gé té edukohen dhe arsimohen. Dhe e para, motra ime e madhja, ajo
ma s’pari osht’ regjistru né shkollé té muzikés, mandej uné. Radhazi, por té gjitha neve na kané
regjistru né shkollé, né shkollé té muzikés; dhe njena ka shku pesé vjet, tjetra ka shku katér vjet, ajo
tjetra gjashté vjet. Atéheré ka gené shkolla e muzikés gjashté-vjecare edhe uné u regjistrova, eh éshté
pakéz jo e sakté nése themi fémiu ka deshté.

Prindi éshte ai gé e udhézon dhe e con, dhe prindét e mi kané gené ata gé neve na kané qu, na kané
regjistru, edhe uné isha e vetmja qé vendosa me e shndérru kété né profesion dhe ishte, pasi e
pérfundova shkollén e ultg, filloi atéheré té themelohet fakulteti i muzikés dhe u themelu edhe dega e
pianos edhe profesorét e shkollés kishin interesim gé dega e pianizmit té hapet edhe né Prizren dhe
uné isha e para dhe e vetmja. Dhe profesorét bisedun me prindérit, “Té ia mundésojmé Indirés, le ta
vazhdoj edhe shkollén e mesme té muzikés, por pa e ndérpre gjimnazin”.

Késhtu g€, uné shkova edhe né gjimnaz edhe né shkollé té mesme té muzikés dhe kur mbérrina né
maturé, i organizova nja dy koncerte solistike pér diplomé edhe mendova se me até do ta ndérprej.
Edhe ndodhi gé né koncertin e fundit kur shkova, rrugés t'u shku, mendova, thashé kjo nuk guxon té
jeté e fundit me piano. Edhe aty ishte, aty uné mora vendim gé pianon ta fus dhe ta shndérroj né
profesion, dhe nuk shkova né ndonjé fakultet tjetér. U regjistrova né Fakultetin e Arteve, ishte viti 1981,
atéheré u béra studente, por né njé kohé shumé té véshtiré.

! Turk.: Riistiye, do té thoté shkollé e mesme, ndryshe maturé, maturim.

Pas asaj valés sé paré té€ demonstratave edhe pse ndoshta gjeneratat para meje kané pa edhe ndonjé
kohé gé ka gené edhe ma e véshtiré. Pér shembull, kané gené edhe mé té véshtira ato vitet ‘58, ‘50-ta,
domethéné ‘58-ta, pastaj pérpjekjet e médhaja né vitet e ‘60-ta q€ Kosovés té i jepet njé status pak mai
miré. Pastaj ajo kushtetuta e ‘74-tés sikur solli dicka té€ miré, po ajo nuk zgjati shumé. Me ‘81-shin
pérséri, sepse kérkesat tona nuk ishin definitive nuk u pérmbyllén definitivisht, po flas pér kérkesat
tona kombétare.

Edhe ‘81-shi ishte viti kur uné né njéfaré dore e braktisa Prizrenin, erdha né Prishtiné, por né njé
situaté jo mjaft t€ miré edhe e gjithé gjendja ishte shumé e tendosur. Por, sikur popullata atéheré
luante né dy palé binaré. Njé éshté tendenca pér nevojat tona nacionale, gé ato té realizohen njéheré e
pérgjithmoné miré dhe si duhet. Dhe pala tjetér e binaréve éshté jeta duhet té vazhdoj dhe duhet ta
shfrytézosh ¢do moment qé té arrish dicka, t’i krysh obligimet e tua edhe kjo ishte ajo situaté.

Ardita Avdija: Si e ke pérjetu ti até sistemin e atéhershém, qé veg edhe na fole pak, po mendoj si njé e
re né até kohé? Qysh je ndje ti?

Indira Cipa: Edhe tash kam shqgetésim. Nuk ishte e lehté, ishte shumé e véshtiré. Mé kujtohet isha né
gjimnaz, kishim disa shoké g€ ishin pak ma té guximshém se shumica ne. Ka pasé té tillé gé jané
burgosé edhe si té mitur. Ckado qé flisje, gjithcka té merrej né shénjestér. Eshté dashté me gené
shumé i kujdesshém ¢ka po flet. Pasojat kané mujté me gené shumé té randa, shumé té véshtira, deri
né até masé. Bile edhe nése ty drejtépérdrejté nuk té ndodhte, vetém fakti g€ ndodhte rreth teje ishte
njé friké edhe njé pasiguri edhe ishte njé dhimbje edhe pér ata rreth teje gé ju ndodhte.

Késhtu gé, ka gené prej moshés domethané atéheré 18-19 vjecare e ma tej jeta ime rinore ka kalu né
ankth, né dhimbje pér té tjerét, né pasiguri pér vete, né nji... me njé besim se ne shumé kemi té drejté
dhe duhet ta béjmé, por fatmirésisht e baném. E baném. E kisha niheré ni shok, mé thoshte,
mérziteshim ne shumé né kohén kur fillova me punu, né vitet e... mas ‘85-té deri ‘90-té€n, ai ishte mjaft
i angazhum rreth ¢éshtjeve kombétare. Thashé, “Kété puné duhet ta bajmé”, po tha, “Indiré, duhesh
me dité” tha, “ne mbjellim pér ta korré té tjerét”.

Thashé, “A je i sigurté qé gjyshi im s’e ka thané kété?” E ka thané edhe gjyshi im. Prandaj thashé, “Ne
duhet edhe ta mbijellim edhe ta korrim gé té jemi té sigurt qé té tjeréve ju kemi lané dicka miré”.
Ishte... tha, “Ma mbylle gojén”. Edhe vérteté ishte ashtu, se uné kisha shumé, shumé fjalé nga gjyshi
edhe nga stérgjyshi, por edhe nga prindét qé populli shgiptar né Kosové kishte gjéra té papérfunduara,
kishte andrra té parealizuara. Sa kané guxu ata me folé, sa kané gené té hapur ata me neve éshté
¢éshtje relative, sepse edhe ata i kané pasé frikat edhe ndrojtjet e tyre, sepse fémija e merr fjalén prej
babit edhe e get jashté, po mandej cka mundet me ndodhé?

Késhtu g€, sa éshté e dhimbshme gé kam jetu né njé kohé me shumé turbullira, aq éshté krenari gé
uné megjithaté e pérjetova liriné. Fatmirésisht né njeréz té afért uné nuk pérjetova, humbje materiale
po, por shpirtnisht, fatmirésisht nuk pérjetova ndonjé humbje té madhe por edhe humbjeve té té
tjeréve nuk éshté qé nuk té dhambin aq sa edhe té aférmit e tu.

Ardita Avdija: Pértej aspektit té trazirave politike né até vakt, a mendon gé kjo ka gené njé shtysé
edhe njéheré ma e madhe pér zhvillim tond profesional, meqé dihet...

Indira Cipa: Po, ne vazhdimisht kemi gené né garé, ne kemi gené vazhdimisht né garé. Shife, luftat,
trazirat jané akti i fundit i trysnisé, i presionit. Lufta né fakt fillon shumé ma herét. Nése njé lufté zgjat
shtaté, teté mujé, dihet g€ nja shtaté, teté vjet ke pasé njé presion sepse paraprakisht fillon m’u
pérgatité. Ne kemi gené vazhdimisht nén presionin e asaj, sepse ushtrohej njé bindje, “Ah shqiptarét
nuk vlejné, ah shqiptarét nuk diné, ah shqiptarét kush jané ata?” Dhe ne kemi gené vazhdimisht né
garé qé té déshmohemi se ne vlejmé, se ne dimé, se ne mund té mésojmé, se ne mund té arrijmé mé
shumé se ata. Né nji rast njéheré, pata thané njé fjalg, té tjerét, sllavét neve na kané pranu vetém né
raste kur ke gené shumé ma i miré se ma i miri i tyre. Kaq ka gqené e véshtiré. Domethané, pér t'u
déshmu, pér ta pranu vlerén, éshté dashur té punosh shumé ma shumé se sa ma i miri i tyre, pér té
théné, “Ah né rregull”. Dhe kemi pasé ne luftéra té tilla dhe gara té tilla edhe né njohjen e gjuhés edhe
né njohjen e artit edhe né njohjen e shkencés edhe né kulturé.

Ardita Avdija: Nése mund té...

Indira Cipa: E pérmenda pak ma herét qé ne kemi lujté né dy palé binaré; njé éshté gjendja e
pérgjithshme dhe binarét tjeré jané mundésité qé ti i shfrytézon ose nuk i shfrytézon. Uné profesorin e
pianos e kam pasé serb, Saviq Marko, por person i mrekullushém. Né té gjithé kété ankesé qé uné e
pata deri tash, brenda asaj ankese ka pasé njeréz té cilét kané gené té shkarkum prej, prej
negativiteteve kolektive. Ai ka gené shqiptarofil i cili ka ndihmu shumé, shumé shqiptaré gjaté
shkollimit, jo vetém mu, po edhe té tjerét. Ka gené pianisti i paré né Kosové, i lindun né Prizren me njé
kulturé prizrenase shumé té miré dhe ai neve na ka pérkrahé shumé.

Na ka mésu shumé dhe na ka udhézu shumé drejté, shumé drejté dhe pérvec gé na ka eduku
profesionalisht, ka pasé njé gjérési shumé té madhe njerézore. Ne jemi eduku me te pérmes kulturés
té tij qé e ka pasé, ai e ka transferu dhe ka lané njé vulé te ne dhe kushdo gé éshté shkollu né durté e tij
ka gené shumé i kénaqun me sjelljet e tij edhe me dijen gé e ka marré. Dhe uné edhe shkollén e ulté
edhe té€ mesmen né piano edhe fakultetin e kam kry me te dhe kam kujtime shumé té mira. Dhe ai
asht’ njé prej personave i cili ka pasé guxim ta kundérshtojé politikén qé éshté udhéheqgé kundér
shqiptaréve.

Bilem mé kujtohet sikur sot njé moment shumé i bukur edhe prekés. Ishte... ne kremtojshim 50
vjetorin e shogérisé “Agimi” dhe kishim shumé intelektualé qé kishin ardhé pér festé pér me shénu até
dité, domethané viti ‘94. Por e gjithé ajo ceremoni qé u organizu ka gené nén rrethimin e policisé, me
vézhgimin e policisé. Bile edhe mu mé ndali policia, ma hapi ¢antén, mé futén né njé dyqgan, i morrén
letrat, dokumentet, listat e emrave, kush éshté prezent, uné nuk e di si shpétova. Dhe ka gené njé
situaté shumé e cuditshme né Prizren, por i gjithé Prizreni frymonte me kremtimin e 50 vjetorit sepse
ishte ngjarje shumé e réndésishme jo vetém pér kulturén e Prizrenit, por edhe pér identitetin shqiptar
né Kosové.

Edhe ndodhi ajo akademi solemne, sende, té gjitha. Pas koncertit ne shkum té festojmé né Hotelin
Theranda, aty ishte njé darké edhe vjen zonja e Fahri Beqirit, Myrvete Begiraj, ajo me loté né sy, qané
edhe thoté, “Indira, ti s’ke gare pa dalé jashté, profesorin e ke jashté, po qané”. Profesori gé mé ka
dhané piano. Edhe dola uné jashté, ai gaj, uné qaj, ai gaj, uné qaj, edhe tha, “Zoti i vrafté ata gé na
ndané neve”. Domethéné, né té gjithé kété storie té keqge, kjo éshté njé drité, njé yll.

Donjeté Berisha: Cili vit éshté ky, mé fal?
Indira Cipa: ‘94.

Donjeté Berisha: ‘94.

Indira Cipa: ‘94.

Ardita Avdija: M’u ndalé pak edhe te “Agimi”, pjesa interesante, po mendoj gé i pérket edhe Prizrenit
edhe ti si njé pjesétare e saj, na trego pak pér koncertet, pér té gjitha ato idilat argétuese qé i ka shfaq
“Agimi” né até kohé.

Indira Cipa: “Agimi” éshté organizimi i paré kulturor pas Luftés sé Dyté, né vitin ‘44 éshté formu, né
néntor edhe ka vepru me oscilime té ndryshme, heré ma shumé, heré ma pak, heré ma me kvalitet,
heré me ma pak kvalitet. Por e ka rujté shpirtin gjithmoné veprues, shpirti veprues ka qené aty. Népér
“Agimin” kané kalu emra shumé, shumé té njohur té muzikés. Gati ¢do muziktar tash gé ka hy né
historiné e muzikés né Kosové, né biografiné e vet e ka, “Veproi né Shogériné Kulturore Artistike

‘Agimi’”. T'u fillu prej Engjéll Berishés, me Akil Koci, Mark Kaginari, nuk e di a ka ndonjé emér gé nuk i

shénon né biografi Shogéria “Agimi”.

Shoqgéria Kulturore Artistike “Agimi” ndonjéheré ka dy-tre ansamble, ndonjéheré ka ma shumé
ansamble. Né& vitin ‘90 neve, té gjithéve na pérjashtuné prej punéve, mbetém pa puné, hyném me té dy
kambté, me koké e me shpirt, brenda skamjes dhe ishte shumé e véshtiré pér té gjithé ne. Njéheré,
shétisnim njé dité te shadérvanit uné dhe motrat, me disa shoge dhe nji prej shogeve tona thoté,
“Hajdeni bre” tha, “né ‘Agimi’” tha, “pus se pus qaty, barem po bojm dicka”, se ne té gjitha, artista,
send, ne s’mund ta marrim pushkén edhe té shkojmé té luftojmé, té béjmé dicka. Edhe fillum késhtu té
shkojmé né asi, né kor, uné bashké me motrat e mija Agnesa dhe Adelina edhe disa shoge edhe késhtu
gradualisht...

Atéheré kur ne fillum, kur ne shkum ishin nja, ndoshta, nja 25 veta. Brenda dy tre muajve u boném 80
persona, 80 persona, 80 kéngétaré né korin e “Agimit” dhe punojshim né vepra katér zanore, dirigjent
kishim Dashnor Xérxén, njé person i mrekullushém. Shumé i afté, shumé i shkathté profesionalisht,
por edhe personalisht ai rrezatonte, kishte njé refleksion shumé té miré. Po, ishim, u boném 80
persona, ndonjéheré ma shumé baheshim. Dhe né pérbérje té korit kishte profesione té ndryshme,
prej njerézve qé njofin notat deri te njerézit qé nuk njofin nota fare, prej njé rrobaqepési deri né doktor
shkencash. Kishte mjeké...

Donjeté Berisha: E qysh i rekrutojshit kéta artisté, kéta persona?

Indira Cipa: Ka gené edhe éshté ende ajo atmosferé. Ekziston ansambli dhe njerézit viné “Po du me
knu”, vetém e testojmé zanin, a duhet me shku né alto apo né bass apo né soprano edhe vendoset
edhe fillon. Edhe tash té tillét kané véshtirési té caktuara té leximit té notave. Ka pasé njeréz qé me
kohé kané fillu m’i lexu notat. Filluné m’i lexu notat, filluné m’i lexu edhe vargjet m’i njoft, po shkon te
nalté ose po shkon teposhté. Por mbi té gjitha ka gené ajo dashuri e brendshme e jona gé frymonte
brenda, ajo qé na mbante, ajo g€ na lidhte, ajo ishte bérthama e gjithé asaj gé ne bé&jshim.

Neve na dukej g€ sa heré gé shkojshim pér prova, na dukej qé kanga joné ka me i’a therré shpirtin
armikut gé po na e cenon liriné dhe dashuriné. Késhtu, késhtu e kishim. Té gjithé neve na lidhte ajo
fugi g€ ne té bahemi bashké, gé ju neve nuk mundeni me na rrénu, gé ju neve nuk mundeni me na
ndalé, shpirti yné nuk mund té ndalet, nuk mund té mbyllet. Kjo ka gené te té gjithé ne. Cdo njeni prej
nesh e ka pasé ndonjé dert, ndonjé hall, shumica prej nesh kemi gené té pérjashtum prej pune. Ne
ndoshta s’kemi pasé asnjé buzékuq ta lyjmé né buzé, me gisht i nxjerrshim, ve¢ koncerti ka m’u mbajt.

Koncertet tona kané gené té rrethume rreth e rreth me policé civil. E pércjellshim, na pércjellshin neve
se ku jemi, kush jemi, kur po mbahet koncerti, kush cka po flet. Dhe mé kujtohet uné e kam, kénaqési e
madhe, guximin e paré gé e kam ba, publikisht herén e paré dikush qé e ka thané, “E gézofshit Festén e
Flamurit!” Me 28 nantor e kam thané kété publikisht dhe ka pasé polici edhe brenda né sallé ka pasé
polici. Sa miré nuk guxun asgja té mé bajné dhe kjo ishte fitore shumé e madhe, po ka gené njé
koncert shumé i bukur.

Donjeté Berisha: Ku o mbajt?

Indira Cipa: Né Shtépi té Kulturés, ‘92-ta, ‘93-ta, ‘94-ta. Mu mé duket qé pér heré té paré e kam thané
‘93-tén, mandej, ose ‘92-ta, ‘92 ose ‘93. Mandej ‘94 s’kish kush té na ndalé e ‘94-ta ishte 50 vjetori i
“Agimit” edhe Anton Cetta ka gené kryetar i paré i shoqgérisé “Agimi” edhe pat ardh né festé edhe tha,
“Pér 60 vjetorin edhe nga gropa e varrit do té gézohem pér kremtén e ‘Agimit’”, fjalé shumé e bukur. Se
e pa ai qé ne po bé&jmé puné té madhe aty, sepse nuk ishte vetém kor ishte ansambli i valleve, ishte
ansambli i kangtaréve, kishim orkestrinén. E pastaj pér 50 vjetor, Ramiz Ymeri e kompozoi kantatén’
pér “Agimin”. Ne kemi kéndu kantaté. Kantaté, nuk e di a e dini, kantata éshté njé vepér mjaft e madhe,
ka orkestér, ka recitatoré, kor, solo-kangtaré, edhe ajo vepér ka gené shumé, shumé e bukur. Ka gené
pér mrekulli edhe doli shumé e bukur edhe éshté njé krenari gé né kohén kur gjithcka mbyllshin,
shkollat, insistucionet kulturore, arsimore, shéndetésore, gjithcka mbyllej, ne sikur grumbulloheshim
aty dhe aty ne merrshim forcé. Veg késaj shumé institucione pastaj filluné veprimtariné e vet me e
lidhé me “Agimin”, pér shembull shkolla e muzikés vepronte né lokalet e “Agimit”, pastaj teatri i
qytetit.

Donjeté Berisha: Gjaté kohés kur o mbyll shkolla e muzikés a po?

Indira Cipa: Po, po!

? Latin. cantare éshté pjesé muzikore me karakter solemn, qé kéndohet nga njé kéngétar a nga disa kéngétaré ose
kori, té shoqéruar nga orkestra; kéngé korale solemne.

Donjeté Berisha: Domethoné si sistem paralel?

Indira Cipa: Si sistem paralel, mésimet grupore mbaheshin né “Agimi”, ndérsa individuale i mbajshim
népér shtépité tona. Se ka gené ndértesé e madhe dhe mbetém pa hi¢ edhe “Agimi” nuk mjaftonte pér
mésimin toné, por sé paku gendrén aty e kemi pasé. Ndérsa mésimet individuale, kéto té
instrumenteve i mbajshim népér shtépité tona dhe népér shtépité e nxansave. Dhe njé gja tjetér qé
ashtu shumé e vlefshme pér kulturén shqiptare éshté nji mbramje kulturore e tipit té kollazhit. Ne i
qujshim ato mbramje artistike. Mbahej ¢do té dytén shtune dhe né ato mbramje nji libér promovohej,
njé ekspozité hape;j.

Ajo ekspozité géndronte pér dy javé, derisa vinte ekspozita tjetér. Aktorét e teatrit recitonin i thonin
vargjet ose pjesé nga libri gé promovohej edhe njé pjesé kishte edhe me asi, me pika muzikore, por
muziké serioze dhe kjo, krejt kjo zgjaste 60 minuta. Pas 60 minutave mandej vazhdonte ahengu. Dhe
nuk e di né ka pasé ndonjé emér nga kultura kosovare gé nuk ka gené mysafiré aty. Uné e moderojsha
até edhe ka gené njé pérvojé shumé e miré. Njé sallé e vogél qé zinte 70, 80, jo 50 persona i zinte
normalisht, po pér ato 60 minuta edhe né kambé géndrojshin njerézit.

Shkonte numri prej 80 deri njégind persona, bile ka gené né katin e epérm, bile ishte problem mos po
rrézohet (qeshé) se s’ka gené shumé miré e ndértume. Por kané gené té interesum ¢do pjesé e
popullatés, nuk éshté dicka gé éshté elitare, gé ka gené elitare, veg pér artistat ose ve¢ pér muziktarét
ose ve¢ pér shkencén. Nuk ka pasé izolim, nuk ka gené elitare. Kané ardhé mjeshtrit, kané ardhé
buképjekésit, rrobagepésit, mjekté, arqgitektét, té gjithé kané gené brenda asaj. Edhe pas atyre 60
minutave g€ prezentohej ajo pasuri e arritjeve té artistéve té Kosovés, pastaj shoqéria [Agimi]
kéndonte veté.

Ne i merrshim instrumentet, kéndojshin dhe ajo zgjaste gashtu, nja nji oré ose nja dy oré. Ka gené njé
mbramje shumé e miré. Me Ali Podrimja, Azem Shkreli, ma pérmendni dikénd! Prej piktoréve gati té
gjithé Miradije Ramiqi, Haki Xhakli, Muslim Mulliqi, té gjithé, té gjithé kané ardhé, kané ba ekspozita,
kané prezantu libra, kané diskutu pér situata té€ ndryshme edhe kjo e ka rrité edhe namin edhe
funksionin edhe e ka vendosé “Agimin” né njé pozité shumé té randsishme edhe né histori sepse i ka
zavendsu mungesat né tané Kosovén.

Ardita Avdija: Po du me u lidh aty te kangté gé i keni kéndu apo ato pikat artistike, a mundeni me na e
pérmend pak cilat kané gené ato g€ u bo meniheré reminishencé, té gjithé asaj?

Indira Cipa: Po, ne jemi pérgendru ma shumé né vepra korale té kompozitoréve shqiptaré.
Ardita Avdija: Pér shembull?

Indira Cipa: Pér shembull Fahri Beqiri, Cesk Zadeja, Rexho Mulligi, Rafet Rudi, kéta kané gené autorté,
kangté, Fahri Beqirin, po e pérmenda, “Erdh Misiti”, “Gjike Loke”, pastaj, i harrova kangté, “Shami
Kugja”. Kéto kangté kosovare kryesisht, por edhe té Shqipérisé, por, jo shumica, po té gjitha kané gené
shqip. Nuk kemi praktiku njé literaturé evropiane, pér shembull me marré frangjisht, e anglisht, sepse

koha ishte ne i kultivojshim vetém kangté tona edhe kalonin shumé bukur ato né publik. Kemi pasé njé
pranim shumé té miré nga ana e publikut, pa marré parasysh qé ndoshta pér njé kohé té caktume
pérpara asaj kohe, publiku ka gené ma shumé i orientum kah muzika popullore.

Por né kohén kur u riaktivizu kori, u begatu puna e korit kag shumé, kori ka pasé njé adhurim té
vecanté nga ana e publikut edhe gjithmoné prezentoheshim me tre deri pesé kangé, edhe zakonisht
ishim né fillim té programit sepse fillimin e konceptojshim ashtu. Shkonte kori edhe mandej shkojke,
shkonte kjo pjesa e muzikés folklorike edhe popullore. Edhe né kangé kishim dy, dy zhanre, edhe ato
burimore edhe ato popullore - gytetare dhe kjo krahas asi kultivohej edhe késhtu.

Ardita Avdija: Pas zhvillimit ténd profesional edhe pas asaj shijes sé shognisé “Agimi”, cka té ka mbeté
dicka, cka mundesh me na pérmend ose ke déshiré me na pérmend, qé té ka shty ty pastaj me marré
rrugén e pianos dhe me realizu krejt arritjet e tua profesionale?

Indira Cipa: Mu mé duket gé uné i kam jetu dy jeté menjéhere, dy jeté menjéheré. Kjo éshté njé boté
tjetér, muzika serioze éshté njé boté tjetér. Té merresh me nxansa dhe me studenta, t’i edukosh ata,
brenda asaj, éshté dicka qé éshté edhe shumé profesionale edhe bazohet, edhe mundet me funksionu
vetém mbi bazén e njé dashurie té forté me njé elokuencé shumé té forté. Ndérsa kété aktivitetin né
“Agimi” uné e trajtoj sikur njé dhuraté pér kombin, dicka gé éshté shpirtérore dhe qé éshté ndoshta
kashta e fundit pér té cilén uné jam kap, jo vetém uné por edhe té tjerét.

Eshté nji dhuraté edhe pér kombin, nji dhuraté pér qytetin, por éshté njé pérfitim shumé i madh, se
uné kam marré shumé dashuri prej atij aktivitetit, uné kam marré shumé lavde prej atyne aktiviteteve.
Uné jam shumé e sigurt gé njerézit jané té vetédijshém gé uné e kam dhané shpirtin pér njé ngjarje té
tillé dhe jo vetém uné. Dhe uné kam gené aty sepse té gjithé té tjerét kané gené aty. Ne té gjithé e kemi
deshté até puné, ne té gjithé e kemi deshté até aktivitet. Nuk muj me thané gé njena ka ndiku né
tjetrén, por muj me thané qé asnjéra pa tjetrén s’ka mund té baj. “Agimi” éshté Indira-njeri, ndérsa
pianoja éshté Indira-profesion. Edhe pse, si brenda njenés, si brenda tjetrés, ka shumé, nuk ka art pa
dhéné zemrén.

Ardita Avdija: Deri né cilin vit ke gené pjesé e “Agimit”?

Indira Cipa: Prej vitit ‘90 deri né vitin ‘97 kam gené shumé aktive. Pastaj aktiviteti pakéz ka ra sepse
uné atéheré fillova té punoj né Universitetin e Tetovés edhe kam gené pak ma, jo ‘97 deri ‘96-tén, kam
gené pak ma anash dhe ‘97-tén ma filloi té acarohet situata. ‘98-tén ma edhe ma véshtiré ishte dhe
shumé pak kemi mujté me vepru. Po uné pér shkak té punés atje uné isha pak ma e térhekun né
aktivitete. Edhe pastaj pas luftés pérséri pakéz i béra disa aktivitete dhe ishte koha pér té tjerét pastaj
le té punojné té rinjté a?

Donjeté Berisha: E para se me kalu né universitet né Tetové, cka keni punu kétu né Kosové, se mé
duket e pérmende edhe ma herét?

Indira Cipa: Uné né vitin 19...

Donjeté Berisha: Nése mundeni vetém me na tregu, kur keni diplomu prej Universitetit té Arteve,
mandej ¢cka keni bo mas asaj periudhe?

Indira Cipa: Po, kur u regjistrova né fakultet, uné fillova njékohésisht té punoj edhe né televizion. Kam
punu si spikere né televizion.

Donjeté Berisha: Né cilin?

Indira Cipa: Né televizionin e Prishtinés, i vetmi (qeshé), i vetmi ka qené deri né vitin ‘85 atéheré
absolvova edhe drejtori i shkollés té Prizrenit mé ftoi. Tha, “Ne s’kemi pianisté, ti e ke borxh m’u kthy”.
Edhe uné u ktheva né Prizren si profesoreshé e pianos edhe aty punova shumé edhe né korepeticion
edhe me nxansa. Pér njézeté vjet kam gené e pandérpreme né puné. Domethané, ky aktiviteti i
“Agimit” ka gené krahas asaj edhe né ‘96 ose ‘97-tén, tash mund té€ gaboj, pikérisht né “Agimi” erdhén,
i kishim mysafiré piktorté edhe edhe njé poet prej Magedonisé, prej Tetove edhe prej Gostivari.

Edhe até mbramje ne kishim aktivitetin e tyne, pérpos asaj uné edhe lujta edhe né piano. Edhe tash
piktori qé ishte mysafiré Meli Zenku, ishte edhe prodekan né fakultet né Tetové, edhe tha,
“Profesoreshé” tha, “po ne kemi nevojé shumé pér pianista. Ne sa e kemi hapé” tha, “fakultetin né
Tetové. A mundesh me ardhé te ne?” Thashé, “Po, pse jo?” Edhe mé propozoi, m’u ba qefi. Edhe
shkova atje, fillova edhe deri né vitin 2004 uné kam dhané mésim edhe atje. Edhe késhtu, po
vazhdimisht edhe Prizrenin edhe Tetovén késhtu e kam menaxhu até kohé.

Edhe pastaj pas clirimit né vitin 2001 mé ftuan té konkuroj pér drejtoreshé pér kulturé, sport dhe rini
né Komuné té Prizrenit. U zgjodha drejtoreshé pér gjashté muj sa e kisha kontratén, ma tutje s’deshta
me vazhdu, aq sa e kisha kontratén. U bané disa puné té mira, atéheré ishte prioriteti, minoritetet ishin
prioritet. Me njé aktivitet shumé té madh me bashképunim me kéto organizata jo-geveritare té€ hujat.
Nja nanté shtépi té kulturés jané renovu népér fshatra, pér boshnjaké edhe pér turg. E bana renovimin
e Qendrés Sportive [cingéron telefoni].

Donjeté Berisha: A mundesh ve¢ edhe mu ndal ndoshta pak te lufta, me pérshkru cka ndodhé,
domethoné kur keni gjaté luftés, edhe mandej me vazhdu me pjesén mas luftés?

Ardita Avdija: Edhe me vazhdu te jeta sot qysh osht’.
Indira Cipa: Mhm... Qysh me e ndal bre kéto?
Donjeté Berisha: Zonin a, zonin a?

Indira Cipa: Krejt me nal, ge, ge krejt p’e nali. Hajde, power off [anglisht - fikja ], hajt. Po luftén e lamé a
po?

Donjeté Berisha: Mundeni me vazhdu gét pjesé mandej vazhdoni pér mas luftés.

Indira Cipa: A po doni né detale a po?

Donjeté Berisha: Mundesh né detale, s’osht problem.

Indira Cipa: Edhe mu lufta mé zuri né rrugé Prizren-Tetové. Lufta ishte né jehun e madh. Uné
udhétimin s’e ndalova edhe njé dité mbrrina né fakultet edhe studentét po mé thojné, “Profesoreshé,
mos shko mo se keq éshté, tepér keq €shté”. Thashé, “Sa té ecé autobusi, uné do té eci, uné do té vi”.
Tha, “Profesoreshé, nuk ta merr mendja, mbramé kemi bajté shumé té plagosun”. Studentat e mi
kishin bajt tané natén, edhe thashé, “Nuk mé gjen gja”. Shkova atéhere, ata, “Té lutem rri. Uné, “Jo!” U
ktheva né Kosové edhe njéheré udhétova edhe ne mbetém, mo s’kishte as shegqer, as vaj, as kurgjo.
Lufta mo né asi, edhe thashég, “Masi po shkoj” thashé, “atje té marr vaj edhe sheqer”.

Pjesa e Dyté

Indira Cipa: Ky éshté ai detaj gé uné po du me thon, shumé i imét, por qé éshté jeta éshté thelbi, thelbi
i vujtjes. Mora nja tre-katér litra vaj, nja katér-pesé litra, katér-pesé kilogram sheger, por rrugés t’'u
shku ende s’i kam marr ato, t'u shku rrugés u ndala edhe kérsitén granatat né anén e djatht€, autobusi
qysh ishim ne brenda lévizi, bash né kufi, edhe lévizi autobusi edhe u kthy. Shkova uné mbajta mésim,
rrugés mora sheqger edhe vaj edhe na pruni autobusi vec deri né kufi, nuk shkon ma kéndej, u deshke
me marr autobus tjetér e me hec né kambé. E di mé kujtohet isha me njé koleg me até peshé népér
duré, vetém geté ndégjoheshe edhe kércimat. Nuk e di si mbrriném diqysh deri te Hani i Elezit, erdhém
kéndej, mbrrina né shtépi, té nesérmen u mbyll kufini edhe mbetém. Por shyqyr qé kam mbeté kétu,
miré qé s’kam mbeté atje. Isha ¢mend, pa prindérit, pa motrat, krejt i kisha kétu. Uné pér luftén nuk
kam folé kurré edhe s’muj me folé, vec flas ndonjéheré ndonjé detaj (qané).

Ardita Avdija: Pér bombardime ku keni gené?

Indira Cipa: Edhe bombardimet deri me 1 maj [1999] kemi gené kétu, né Prizren edhe familja, motra
ime punonte atéhere pér OSBE-né&’ mandej OSBE-ja u térhoq ajo ishte shumé rrezik. Neve na
pérjashtuné, na pérzunén prej shtépisé me kércénime, e kércénuan babén tim se do ta vrasin nése...

Ardita Avdija: A ka gené familja jote e pérfshime politikisht gjaté luftés?

Indira Cipa: Po nuk muj me thané gé, ne s’kemi bo ndonjé aktivitet késhtu té vecanté. Domethoné,
nuk kemi gené né lufté asnjéri, se baba joné né moshé edhe ne té gjitha femra. Ne s’kemi gené té
pérfshime né lufté, por s’ka pasé nevoj té jesh i pérfshim né luft€, ka mjaftu me gené shqiptaré edhe
té... edhe késhtu na pérzunén prej shtépisé, nja dy-tre javé ishim jashté shtépisé. Mbas dy dite na e
plackitén shtépiné, na e demolun e sende. Mandej me 1 maj u detyrum me dalé jashté sepse motrén e
kisha té rrezikume sepse i kérkojshin njerézit qé kané punu né organizata té huaja, edhe ne dolém
digysh, shkuam né Mal te Zi, shkum né Ulgin.

® Organizata pér Siguri dhe Bashképunim né Evropé

Prindérit mbetén por ditén e clirimit, até dité kur ka hy NATO-ja edhe UCK-ja kur ka hy, njéri prej
sérbéve qé ka mbeté aty afér ka dalé edhe ka shti sepse né oborrin toné kané hy ushtarét prej gézimit.
Prindérit e mii kané prité e ju kané dhané strehime, jané la e jané ushqy e sende. Kojshité prej gézimit,
se baba jem ma i moshuar aty né mahallé, kané ardhé me ja uru, ai del aty nalté edhe fillon me gjuajt
[fqinji]. Baba pér me i mbrojté mysafirét g€ i ka pasé e hap dritaren e katit té paré, ata futen prej
dritares e vet shkon shkalléve edhe aty e zen plumbi. Por ai ka shpétu dhe ende éshté gjallé, shumé
miré éshté, éshté 90 vjecar, e géshtu.

Kur u kthyem miré i gjetém, shéndosh edhe mamin edhe babin, por shtépia ishte shumé e demolume,
por né anén tjetér e kishim dertin e motrés tjetrés, té cilés ja kishin djegé shtépiné krejt. E kishim hallin
e motrés tjetér gé e kishin deportu né Magedoni edhe ata dojshin me shku né Ameriké e mandej diku
prej asaj rruge jané kthy, nuk kané shku né Ameriké kané shku né Turqi, mbetén atje deri sa i kthyen
deri sa erdhén, po u bashkum miré jemi. Mas luftés cka do qé ka gené té gjithé kemi gené shumé té
lumtur.

Eshté njé shpejtési e cuditshme me té cilén ne i jemi kthy jetés, i jemi kthy jetés tu i llogarité, i
llogaritshim humbijet, por babai im e thoté nji fjalé, thoté&, “Pasuria, kamja nuk e bén njeriun, njeriu e
bén pasuriné”. Nése té ka shku shpia ti je gjallé ti ke me e ba edhe késhtu té gjithé ju pérveshém
[punés]. Na e bém njé renovim né shtépi, filluam me punu. Uné iu riktheva shkollés muzikés, fillova me
nxansa, fillova me punu me nxansa shumé, e kisha njé nxénése shumé té miré Genita Hoxha, ajo e ka
ble pianon né valé té luftés, gjithkah kérsitke, po ne sikur nuk dojshim me besu qé ka me shku, aq
ashpér ka mu bo.

E ka ble pianon edhe mo e humba, mo u ndalén telefonat u ndalén radiot u ndal televiziori, s’kishte
informata fare, une nuk disha ¢ka po ndodhé me te. A e di shumé miré qé baba i saj i ka dhoné paret e
fundit g€ i ka pasé edhe plus kishte marré dicka borxh pér me ja ble pianon vajzés pér me mujt ajo me
pérparu. Thashé athua kané me pasé pare me iké, a kané me pasé mundési me iké. Edhe mandej kur u
takum filluam me punu shumé mas lufte, uné shpejté e shpejté ia organizova, ajo shumé e vyjshme ka
gené, ia organizova njé koncert né Qendrén Kulturore Frangeze né Izmir, pérmes zyrtarit regjional pér
arsim ishte njé frangez Daniel Schloser edhe ai donte me bo dicka pér neve gé dija joné té tregohet
dikund.

Mandej kur shkoi ai né Izmir si pérfagésues i Francés né ambasadén frangeze, né konsulaté né té
vérteté ishte drejtori i Qendrés Kulturore né Izmir edhe ia organizum njé koncert. Né mesin e
donatoréve qé e organizuan kété koncertin e saj ishte edhe njé gjerman Armindyr edhe mandej kur u
kthym ne té gjitha dokumentet gé dolén nga projekti, ne ia quam atij njé ekzemplar qé iu bé qejfi
shumé, por tha edhe uné mundem me e organizu njé koncert. Mbas disa muajve ne me té njejtin
koncert shkuam edhe né Gjermani, e mbajti edhe atje njé koncert, domethoné menjéheré mbas
koncertit edhe nése rrugét tona nuk kané gené té hapura, ne e kemi ndi sikur jané té hapura.

Sot ne shumé diskutojmé pér vizat, e jo liberalizimi i vizave andej-kéndej, miré éshté t'i kemi edhe
duhét t’i kemi, por kur njeriu don me arrité dicka, don me tregu dicka kur don té déshmohet, kur ajo qé
bon éshté krenari edhe pér popullin e vet nuk ka pengesé pér me arrit, mundet me arrit. Edhe
liberalizimi i vizave do té béhet, me siguri do té béhet, por ne s’kemi nevojé me vajtu pse s’i kemi, ne
duhet té€ bojmé gé t’i thejmé ato pengesa. Ckado gé€ dojmé, ciléndo liri g€ dojmé me arrité, ne duhet té
béjmé gé ajo té arrihet. Nése dicka nuk éshté arrité nuk na ka faj dikush tjetér, ne jemi ata gé duhet ta
bajmé edhe vetém késhtu.

Ardita Avdija: Jeta sot, qysh éshté njé dité e zakonshme pér ty me gjithé aktivitetet e saj?

Indira Cipa: Uné zgjohem né méngjes né ora gjashté edhe mbaj mésim nga dita né dite, merrem me
shkrimet tash kohét e fundit, se dija éshté grumbullu pakéz. Edhe tash uné po merrem me shkrime,
marr pjesé né konferenca shkencore, botoj punime shkencore e késhtu. | kam dy libra té botuara,
punoj me nxansa né shkollé té muzikés kétu né “Prenk Jakové” né Prishtin€, punoj né Fakultetin e
Arteve edhe aty kam mésim, kam edhe njé kurs né shtépi kursin e pianos qé e mbaj. Jam duke
doktoruar, jam né ditét e fundit qé jam duke e pérmbyll mo punimin, kéto jané angazhimet e mia tash
momentalisht.

Ato angazhime gé i kam pasé si ma e re kur kam gené, jo “Agimi”, jo aktivitete té lira, aktivitete té
bamirésisé, po pér ato mo thjesht nuk ka kohé pér ato sepse po du edhe keté pjesén tjetér. Edhe kété
dituri qé e kam grumbullu prej vitesh, po du diqysh ta dokumentoj, ta argumentoj edhe ta publikoj, e
kjo po kérkon shumé puné. Késhtu g€, e hane éshté mésim prej orés teté né méngjes deri né ora shtaté
né mbramje, té martén kam mésim mé pak por ma shumé shkrim puné né tavoliné, e mérkura éshté e
pérmbushun me puné né tavolinég, té enjten mésim prej orés teté deri né ora shtaté, e premtja éshté
pak mé e shkarkume, té shtunden pérséri kam pak mésim por mé shumé shkrim. Késhtu gé, kjo éshté
e pérmbushun me shumé puné, e pérmbushun.

Ardita Avdija: E pérmende gé jep mésim privat edhe nxansave té cilét dojné me mésu pér piano, a
mendon g€ ka interesim né kété aspekt sa i pérket rinisé Kosovare pér instrumentet muzikore?

Indira Cipa: Po shikoni, ne pedagogét ndonjéheré ma shumé merremi me idhnimet se sa me gézimet
por edhe gézimet jané shumé té mira sepse idhnimet jané ato qé sikur refuzojmé me pas ndonjé
nxanés té dobét, kemi gef té gjithé me gené shumé té miré. Por tash kur mendoj uné pér punén qé
kam ba, deri tash i kam nja gjashté nxansa qé kané kry te uné deri né shkollén e mesme dhe gé jané té
pérhapun népér boté dhe kané karrieré edhe koncertale edhe pedagogjike pianistike. Nji e kam né
Michigan, njé e kam né Gjermani, njé e kam né Austri, njé éshté né Turqgi edhe njé éshté né Shqipéri.
Domethoné, jané njeréz té cilét ja kané pa hajrin késaj pune.

Né anén tjetér, me punén qé uné kam ba me ata fémijé deri getash i kam diku rreth, nja 15 shpérblime;
do té para, do té dyta, do té treta. Vetém vitin e kaluar kam realizuar nénté shpérblime né garat
ndérkombétare. Sivjet jané realizu dy shpérblime té para gjithashtu né garat ndérkombétare, dhe kur

flasim késhtu pér kéto shifra, atéhere mund té themi se rinia joné éshté e interesume, ka impuls
krijues, dojné me punu. Por né mesin e tyne ka edhe té atillé gé nuk jané shumé té vullnetshém, por
kjo éshté jeta, ky éshté njé proces brenda t€ cilit ne pérzgjedhim me kriju artista té miré dhe nuk mund
té mos jemi té€ kénaqur edhe pse uné kam gejf me qené pak mé té miré, por késhtu jemi (gesh).

Ardita Avdija: Prej krejt cka ti mban né mend edhe ¢ka ti ke botu prej fémijérisé deri né ditét e sotme,
a mendon se krejt cka éshté gé ti ke kalu té ka pérmbush ty té gjitha pritshmérité e tua, shpirtérore,
profesionale, té gjitha?

Indira Cipa: Plotésisht, plotésisht mé ka pérmbush. Kohén ma ka marr komplet, zemrén ma ka marr
komplet. M€ ka sjellé gézime, mé ka sjellé edhe hidhérime, por shogéria joné nuk éshté ende shumé e
afté qé vlerat t'i shoh edhe s’ka edhe kohé qé t’i shohé, sepse ka momente g€ uné mendoj gé ajo qé
kam ba éshté ma e vlefshme se sa g€, se sa gé té tjerét jané né gjendje ta lavdérojné. Por éshté njé
satisfakcion i madh pér mu, gé uné brenda rrethit tim ku uné veproj, ku punoj, pér shembull nxansat e
mi studentat e mi gé ju jap dije né ményrén time personale, mu mé ka rastisé pér vetén té dégjoj,
“Profesoreshé, peréndia, pas peréndisé ti”. Domethoné, kjo €shté ajo qé té pérmbush ose, “Té kam si
nanén e dyté” ose “Té falemnderit, ti ma ke hap rrugén e jetés”.

Té premten mé ndodhi, mbrrina né Prizren edhe vetém ndégjoj dikush bértet “Profesoreshé!” né
rrugé, kthehem mbrapa dhe e shoh nxansen time. Ajo po mbérrin prej Amerike prej Michiganit po
mbérring, nana vet e ka marr prej aeroportit kjo kur mé ka pa mu gjysén e trupit jashté veturés
“Profesoreshé!” E nali veturén doli erdh mé pérqafi edhe nisi me qajté, “Faleminderit, kété gé e kam
prej teje e kam”. Domethoné, kéto jané ato satisfaksionet. Ndonjéheré idhnohemi e lodhemi sende,
por mjafton njé fjalé e kétillé, njé paré lot té gézimit ose té falenderimit dhe me ta pérmbushé jetén,
me thané uné jam né rregull me Zotin dhe veten, kaqg.

Ardita Avdija: Nuk po mundem pa u kthy edhe njé heré te shogéria kulturore e “Agimit”, cka éshté
dicka gé ty t¢ mungon mé sé shumti prej asaj kohe gé kishe dashté me e vegu, dicka qé thu nése ish
kthy koha geky kish gené sendi g€ kisha dashté me pérjétu edhe njé heré sa ke gené aty?

Indira Cipa: Eshté dicka tjetér g€ mu po mé dhemb, uné aq shumé e kam deshté até “Agimi” atéhere
sagé po mé duket gé né até kohé s’ka mund t€ bahet ma miré. Por une e kam njé dhimbje tjetér gé uné
kujtoj gé ai “Agimi” i asaj kohe, até puné edhe até kontribut qé e ka ba sikur nuk éshté tu e vazhdu
forcén gé e ka, mua ajo po mé dhemb. Uné kujtoj qé “Agimi” duhet ta keté njé trajtesé té miré, ni
trajtim, me trajtu miré ministria edhe me i dhané nji epitet tjetér pér punén gé ka ba. Nji status m’i
dhané, nji mbrojtje, me e marr nén mbrojtje si trashégimi kulturore pér hiré té aktiviteteve gé i ka bo
nga ‘44-ta deri né vitin ‘99 dhe pér veprimtariné e sotshme té gjindet njé modus tjetér né ményré qé té
ruhet, sepse aty mund té jepen vlera ende, por duhet té ndryshoj sepse mo nuk éshté ajo kohé, tash
éshté njé kohé tjetér. Tash duhet té ndryshoj edhe né qeverisje domethoné, né menaxhim, si
menaxhohet edhe né vlerat té reja, edhe né pérmbaijtje té reja me dhané pérmbaijtje té reja, sepse
mundet, kjo éshté ajo dhimbje. Domethoné, dhimbja nuk éshté e asaj kohe éshté dhimbja tash g€ mu

po mé brené. Ndoshta kané me gjeté ndonjé modus pér veprimtari mé té miré, ta shofim.
Ardita Avdija: A kishit dashté me shtu dicka, nése ke a po?

Indira Cipa: Uné veg deshta ta pérmendi edhe nji... se e pérmenda njéhere kantatén, até kantaté gé e
kemi pasé pér 50 vjetorin e “Agimit” até ne e kemi shfagé edhe né kishén e Prizrenit me rastin e
promovimit té pérkthimit té “Biblés” edhe ai rast ka gené shumé i randésishém pér kulturén shqiptare
edhe pér historiné e shqiptaréve edhe po du me e ceké edhe njé aspekt tjetér té rolit té “Agimit” sepse
né ato kohéra “Agimi” ka bashképunu shumé edhe me kishén katolike edhe me komunitetin
musliman, ne kemi shfaq koncerte edhe né kishé, kemi shfaq koncerte, kemi kéndu edhe né xhami me
rastin e solemniteteve ose ditéve té caktuara. Domethoné edhe kétu ka njé rol t&€ madh “Agimi”, kéte
veg deshta me, me e theksu.

Donjeté Berisha: Faleminderit shumé!

Indira Cipa: S’ka gja!




